
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
கல்விக் கட்டமைப்பைக் கலைக்க முயற்சி 197
திறமையாகப் பாடம் சொல்லிக் கொடுத்த பேராசிரியர் மட்டுமல்லாது, இந்தியக் கல்விமுறை பற்றிச் சிந்தித்தவர்.
அவர் பேசுகையில் - “இந்தியக் கல்வி முறையின் அமைப்பில் பெரிய குறை ஏதும் இல்லை. எங்கள் நாட்டில் பட்டப் படிப்புக்கு மூன்றாண்டுகள் ஒதுக்குகிறோம் என்பதால் இங்கேயும் அப்படியே அமைக்க வேண்டிய தேவையில்லை.
"இளங்கலை சிறப்புப் பட்டத்திற்கு இப்போதும் மூன்றாண்டு .ாலம் எடுத்துக் கொள்ளுகிறோம். அது அப்படியே இருக்கலாம்.
“கல்விக் கட்டமைப்பை மாற்றத் தேவையில்லை. அப்படிச் செய்வதால் விளையப் போகும் நன்மையும் அதிகம் இல்லை. கல்விச் சீரமைப்பு என்ற பெயரில் கல்விச் சீரழிவைத்தான். பெறப் போகிறோம்.
“உயர்நிலைப் பள்ளி மட்டத்தில் தக்க ஆசிரியர்களைப் போதிய அளவு நியமித்து மேலும் தரமான கல்வியைக் கொடுக்க முயலுதல் சரியான முறை.
"அப்படிச் செய்த பிறகு வரும் மாணாக்கர், கல்லூரிகளுக்கு வரும்போது, கல்லூரி மட்டத்திலும் பாடத் திட்டங்களை உயர்த்துவது எளிதாகும் தேவையும் ஆகும்.
"கல்வியின் அடித்தளமாகிய பள்ளிக் கல்வியை வலிவு உடையதாக்காமல், அடுத்த நிலையைப் பளுவாக்குவது சரி அல்ல. "புகுமுக வகுப்பைக் கொண்டு வருவதை ஒத்தி வையுங்கள்”
என்றார்.
ரெவரெண்ட் பாய்ட் கண்டனம்
“ரெவெரெண்ட் பாய்ட், சென்னைச் சுழற் சங்கத்தில் கல்விச் சீரமைப்பு பற்றிப் பேசப் போவதாக அறிகிறேன். இதே கருத்தைத் தான் சொல்லப் போகிறீர்களா?” என்று ஆட்சிக்குழு உறுப்பினர் ஒருவர் கேட்டார்.
"ஆம், உள்ளொன்று வைத்துப் புறமொன்று பேசலாமா?” “இந்தியக் கல்விப் பணியில் வாழ்நாள் முழுவதையும் செலவிடுபவன் என்ற முறையில், கொண்டுவர முயலும் சீரமைப்பு தீங்கானது என்று ஆழமாக அழுத்தமாக உணர்கிறேன்.
“கல்வியாளன் என்று அழைக்கப்படும்போது உணர்வதை அப்படியே சொல்லிவிடப் போகிறேன்.

		 இப்பக்கம் கடைசியாக 9 ஆகத்து 2018, 11:13 மணிக்குத் தொகுக்கப்பட்டது.

